Нуруллина Хәдичә Сафи кызы
   1917 елның 5 июнендә Апас районының Урта Биябашы авылында крестьян гаиләсендә туа.

Шул ук авылның дүрт еллык мәктәбен тәмамлагач, балалар яслесендә эшли башлый, аннан умартачы ярдәмчесе, үсә төшкәч ярдәмче булып түгел; ә умартачы булып үзе дә эшли башлый.
   1941 елда Бөек ватан сугышы башлана. Барлык җирләрне дә сугышка алалар. Авылдагы бөтен эш хатын –кызларга кала. Ул да шулай, шушы елларда ат җигеп, җир сөреп, икмәк чәчеп өч еллап эшли. Аннан Каратун загозинасында да эшләп ала.
   1945 ел җитә. Сугыш тәмамлана. Ул инде Морзалар авыылының фермасында сыер савучы булып эшли башлый. 
Яз көне гөрләшеп бәрәңге чәчкәндә, аның улы якты дөньядан китеп бара. Кайгы килсә, килә дигәндәй көзләр җитеп, бәрәңгеләрне җыер вакыт җиткәч, тормыш иптәше дә бу якты дөньядан китеп бара Хәдичә апаның.
1973 елда ул лаеклы ялга чыга.

Каюмова Фәридә 
   1928 нче елда Апас районы Шәмбалыкчы авылында туа. Балачагы авыр елларга туры килгән. Ул авылдагы җидееллык мәктәпне тәмамлый. Мәктәпне тәмамлагач, колхозга эшкә керә. Ул анда бозаулар карый. Фәридә сугыш башланганын авылда ишетә. Аның йөрәге “ жу ” итеп китә. Ул сугыш вакытында да колхозда эшли, анда бозаулар карый. Колхозда эшләп, Каюмова Фәридә пенсияга чыга. Сугыш вакытында яхшы эшләгәне өчен аны “Бөек Җиңүнең 50 еллыгы”, “ Бөек Җиңүнең 55  еллыгы”,  “Бөек Җиңүнең 60 еллыгы” медальләре һәм башка төрле бүләкләр белән бүләклиләр.

   Сугыш беткәч, Фәридә кияүгә чыга. Аларның бер-бер артлы биш балалары туа: Вәгыйз, Фәния, Әлмирә, Альберт, Флюра. Кызлары Фәния белән Флюра Вахитов химия комбинатында эшлиләр. Ә Әлмирә мәктәптә эшли. Алар Каюмова Фәридәне әниләрен карап яшиләр. Ә кече малае Альберт авылда яши. Ул колхозда алдынгы тракторчы. Хәзерге вакытта Каюмова Фәридә авылда улы Альберт белән яши.

Мөхәммәтшина (Гатауллина) Шәмсезоха Сәхипгәрәй кызы.

Мин Морзалар авылында 1919 нчы елның 29 нчы ноябрендә әтиемнең 18 нче баласы булып туганмын. Мин әниемнең беренче баласы. Миннән соң да тагын 14 бала туды. Әтиемнең беренче хатыны үлгән, 17 баласы калган.

Минем әтием 1878 нче елда туган, әнием 1900 нче елда туган. Әтиемнең исеме Сәхипгәрәй Гатаулла улы, әниемнең исеме Бибимәликә Заһидулла кызы.
 Мин урта хәлле бик шиле гаиләдә туганмын.

 1940 нчы елның 5 нче маенда тормышлы булдым. 1941 нче елның июнендә иптәшемне Бөек Ватан сугышына алдылар. Сугыштан култык таяклары белән кайтып торды. Сәламәтләнгәч кире алдылар. Исән килеш, сугыш тәмамлангач кайтты.
Ә сугыш вакытында күргән хәсрәтләрне, эшләрне –Молотов урманнарын, окоп казулар, төнлә тәрәзәләрне каплап фронтка оек бияләйләр бәйләү… -барысыда кулдан үткән, аларны языйм дисәң, кәгазь битләре җитмәс иде. Яшь буын ул хәсрәтләрне гомерләренә дә татымасын иде дигән теләктә калам. Сугыштан соң иптәшем белән Наманган шахтасында,Ташкүмер шахтасында, ирем шахтер, ә мин аларга өч ел пешекче булып эшләдем. Аннан кайткач Дәүләки МТС ында ирем баш механик, мин хисапчы булып эшләдем. МТС беткәч, иремнең туган авылы Ике Йомралыга кайттык. 1958 нче елда авариягә очрап ирем һәлак булды. Шуннан соң, мин фермада 16 ел сыер саудым. Бәхетсезлек булып, пенсияга чыккач, 1978 нче елда кире туган авылым Морзаларга кайттым. Шуннан бирле Морзаларда яшим.
Хәзерге көндә сеңелем тәрбиясендә, аның йортында яшим. Үземнекенә төзекләндерү кирәк.

Хезмәтемне хөрмәтләп хөкемәтнең медальләре дә бар үземдә:

· “За доблестный труд” (1870-1970)

· “Бөек Җиңүгә 55 ел!” Җиңүгә

· “За долголетний и добросовестный труд” (ветеран труда)

· “Бөек Ватан сугышына 50 ел”
· “За доблестный и самоотверженный труд в период Великой Отечественной войны” (1941-1954)

Гыйззәтуллина Саимә Латып кызы
   1926 елның 21 гыйнварында Морзалар авылында туган. Гаиләдә биш бала булалар, шуларның берсе Саимә апа. Кечкенәдән үк  колхозда, совхозда эшләп үскән. Сугыш елларында да колхозда эшләгән, чәчү чәчкәннәр, тирмән тартканнар, кыр эшләрен башкарганнар. Еракка Сталинград шәһәренә стройкага җибәргәннәр, Бия Баш урманын кискәннәр. Окоп казырга Саимә апа Биешкә генә барган, әнисе мәктәптә эшләү сәбәпле, кайсы бер көнне әнисе өчен Саимә апа үзе мәктәпкә барган эшләргә. Шуңа күрә аны мәктәп директоры башка окоп казырга җибәрмәгән, үз янына алып калган, ә әнисе окоп казырга киткән.
   Сугыш үткәч, 1948 елда Саимә апа Гыйзәтуллин Ислам Габдулла улына кияүгә чыга. Өч баласы була: Хәлим, Вәгыйз, Гөлфинә. 7 ел Кошчылык фабрикасында да эшләп ала. 1981 елда пенсиягә чыга, әле пенсиядә чагында да бер ел шунда эшли. 1983 елда Саимә апаның әнисе үлә, ә әтисе инде 1936 елда сугышка кадәр үк үлә.

Хәзерге вакытта Саимә апа үзе генә яши. Шулай булсада ул бик бәхетле, чөнки аның 6 оныгы бар: Марат, Динара, Гүзәл, Гөлназ, Алия, Руслан. “Оныкларым мине бер дә онытмыйлар, җай чаккан саен килеп торалар”, -ди Саимә апа оныклары турында. 
Минем дәү әнием Таһирҗанова Әсма Гатаулла кызы

   Минем дәү әнием Таһирҗанова Әсма Гатаулла кызы Апас районы Дәүләки авылында 1926 елда туа. Гаиләләре бик ишле: дәү әнием 7 баланың 6 нчысы була.
Дәһшәтле сугыш башланганда, дәү әнием 7 нче классны бетергән 15 яшьлек япь яшь кыз була. Сугышның беренче көннәрендә үк ике абыйсы сугышка китә. Исмәгыйль абыйсы сугышта үлеп кала, Салих абыйсы медальләр тагып, исән-сау әйләнеп кайта. Дәү әнинең әтисен, олы яшьтә булганга, сугышка алмыйлар, ул җаваплы эшләрдә эшләгән. 
  Авылдагы хезмәткә яраклы ирләр, егетләр сугышка китә. Барлык авыр хезмәт хатын – кызлар җилкәсенә төшә. Дәү әнием дә иптәш кызлары белән бергәләп, көн дә колхоз эшенә йөри башлый. Ул елны кырларда икмәк мул булып  өлгерә. “Көзен җыеп алган икмәкне кыш буе “Триер” дигән машина белән чистарттык”,- дип искә төшерә дәү әнием.
   Сугыш башлангач, авылдагы барлык атларны фронтка алып китәләр. Бөтен кыр эшләрендә үгезләр җигеп эшләгәннәр. 
Дәү энием шул үгезләрне караган. Иртәнге сәгать 4 тә торып аларны ашатырга барган. Кич белән эшләп кайткач угезләрне тагын тәрбияләгән. 15-16 яшьлек япь – яшь кызга 15 – 20 шәр үгез карарга туры килгән. “Авыр чаклар да, үгезләр усалланган чаклар да була иде, сугыш бөтен кыенлыкларга да түзәргә өйрәтте”,- дәү әни. – Эшли алмыйм, булмый – дигән сүзне без белмәдек тә, әйтмәдек тә. Эшләргә кирәк, дидек тә, кая кушсалар, шунда эшләдек,- ди ул.
   Окоп казырга да йөргән ул. “Җамбакты дигән авылга окоп казырга бардык. Ә безнең авылга әллә каян, әллә кемнәр килеп казыды,- ди ул. Кышкы зәшһәрир суыкларда урман кисергә дә туры килгән аңа.” Иптәш кызларым Равия, Шакирә белән өчәү гел бергә йөрдек , бергә эшләдек, норманы тутырмыйча кайтармыйлар иде дип искә ала ул. Урман кисәргә Ябалак урманына йөргәннәр. Аның уң аягындагы өшүдән зәгыйфләнеп калган баш бармагы- бу елларның ачы истәлеге иде.
   Сугыш елларында ул бригадир ярдәмчесе булып та  эшләгән. Кая гына кушсалар да тырышып хезмәт иткән. Дәү әниемә яхшы эшләгәне өчен медаль дә биргәннәр.

“Сугыш бетүгә 45 ел”, ” Сугыш бетүгә 50 ел” дигән  медальләре дә бар аның.

Сугыштан соң Морзалар авылында дәү әтием Талха белән матур тормыш коралар.   4 кыз үстерәләр. Дәү әнием башта колхоз эшенә йөри. Гектарлап борчак чабу дисеңме, чөгендер алу, салам өю һ.б –бөтен колхоз эшләрендә дә дәү әнинең күпме көче, сәламәтлеге салынган!

   1969 елдан 1986 елга кадәр ул Морзалар авылында хат ташучы булып эшләгән. Үз эшенә җаваплы карый ул, гадел, тырыш,төгәл булганы өчен авылым кешеләре әле дә аның эшләгәнен сагынып йөриләр.

   Дәү әниемнең тормыш юлы җиңел булмаган. Дәү әтием сугыштан соң авырып китә, инвалид була. Олы кызы  Наилә бик вакытсыз, үлеп китүе дә зур хәсрәт була.Әмма дәү әниемнең олы сабыр йөрәге барысына да түзгән, ул үзендә тормыш итәргә дә, эшләргә дә көч тапкан. Хәзерге вакытта дәү әни балалары, оныкларына шатланып яши. Кызлары Әлфия, Нурия авылда мәктәптә укытучылар, кызы Рузия Казан оешмаларының берсендә баш бухгалтер булып эшли.

“Сугыш хәстәрләрен, андый авыр заманнарны сезгә күрергә язмасын,- дип тели дәү әни. Илгә-көнгә тынычлык,аяз күк йөз булсын”- ди ул.

   Дәү әниемнең бу теләкләренә мин дә кушылам. Бүгенге матур тормышбызның кадерен белеп, тырышып укып,матур яшәсәк иде. Ә дәү әниемә көннәрнең тыныч, шатлык белән үтүен, сау-сәламәт булып озын гомер кичерүен телим.

Мостафина Маһинур
   Мостафина Маһинур 1917 елда туган. Әтисе Минһаңетдин  Сиразиев һәм әнисе Васфиҗамал Сиразиева колхозда эшләгәннәр.

Маһинур апа сугын авкытында һәм сугыштан соң да Түбән Биябашында һәм  Морзалар мәктәбендә эшли.

Маһинур апа Мостафин Хаматша Мостафа улы белән 3 малай үстергәннәр: беренче малае- Илдус 1951 елда туган, хәзер Свердловский шәһәрендә яши,1 кыз, 1 малай үстерә;Рафаил 1949 елда туган, Казанда яши, 1 кыз , 2 малай үстерә; Илгизәр 1955 елда туган, Казанда яши, 2 кыз үстерә.

· Орден –медальләре:

· За трудовое отличие (труд СССР дело чести)

· 25 лет победы в войне 1941-1945.

· 1918-1988 70 лет  вооруженных сил СССР.

· 1945-1985 участнику войны 40 лет победы.

· Участнику войны ххх лет победы в Великой Отечественнрй войне.

· Георгий  Жуков 1896-1996.
· 1918-1968 50 лет воорженных сил СССР.

· 50 лет победы в Великой Отечественной войне.

· 20 лет победы в Великой Отечественной войне.

· Ударник коммунистического труда.

· Ветеран труда ( за долголетний добросовестный труд)

· 1918-1978 Вооруженных сил СССР 60 лет.

Сәйхунов Вәлиулла Гафиятулла улы - Сәйхунова Сария Нәбиулла кызы 
   Сәйхунов Вәлиулла  Гафиятулла улы 1929 нчы елның 2 нче июлендә  дөньяга килә. Алар гаилдә биш кеше булалар. Сәйхунова Сария Нәбиулла кызы белән бергә уйнап үсәләр ,мәктәпкә бергә керпе икәү бер партада утыралар. Сария апалар гаиләдә 8 кеше булган. 15 яшендә яшелчә бакчасында колхозда эшләгәннәр.Чирмешән елгасыннан көнгә 50 шәр көянтә су ташыганннар. Ә ашарга килгәндә: кечеткән, үлән, алабута булган. Сәйхунов В.Г.-хезмәт юлын 1944 елның маенда Дәүләки авылының хәзерге Горбунов исемендәге колхозда башта төрле эшләрдә, аннан соң Дәүләки МТСында 1946-1947 елларла трактор бригадасында учётчик-заправщик булып эшли. Шул вакытта МТС каршындагы махсус курсны тәмамлагач, 1948 елда Дәүләт МТСында хезмәтенә тракторчы булып эшли башлый. 1948 елдан 952 елга кадәр Совет Армиясе сафларында хезмәт итә.1958-1960 елларда колхоз рәисе ярдәмчесе итеп билгеләнә. 1960 елда шул ук колхозда,  колхоз председателе итеп сайлана. 1990 (елга кадәр) мартына кадәр эзлексез колхоз председателе булып эшли.1970елда Казан акхуҗалыгы институтын тәмамлый. 1962 ел башларында  колхозның үз пекарнясы, ашханәсе, ак он тегермәне һәм башка халык өчен кирәкле объектлар корыша. Озак еллар дәвамында МТС хуҗалык район күләмендә алдынгы урыннарны алып килде.

   Вәлиулла абый: “Шул вакытта минем хезмәтем дә югары бәяләнде: орден, медальләр белән бүләкләндем, Татарстанның атказанган агроном һәм СССР ның атказанган авыл хуҗалыгы эшчесе исемнәренә лаек булдым”,-дип горурланып ул безгә үзенең медальләрен күрсәтте.Вәлиулла абый сөйләве буенча:”22 июнь көнне иртүк йокыдан торгач, радиодан сугыш башлануын хәбәр иттеләр.Аларга бик кысан булды. Азык булсын дип, бик күп тырышып эшләдек. Җәйләрен колхозда эшләдек:ат белән печән ташыдык, кыш көнне мәктәптә укыдык. Киемгә килгәндә: өстә телогрейка, аякта чабата, тактадан ясалган сумка белән йөрдек. Сугыш беткәндә миңа 16 яшь идее. Бу хакта Дәүләкидә торганда безнең янда гына почтада эшләүче Фәхри апа килеп тәрзәне какты. Халык урамга чыкты,митинглар булды”.
Галиуллин Солтан Гәрәй улы.
   1931 елның 22 сентябрендә Морзалар авылында Галиулла Улы Гәрәй һәм Хәйрулла кызы Миңсафа гаиләсендә икенче бала булып дөньяга килә. Анардан соң 3 сеңлесе аваз сала. Әти-әнисе гади колхозчылар булалар. 1939 елны 1 сыйныйфка укырга керә. Сугыш еллары бик авыр була, ашарга, кияргә дә бик начар булганлыктан ул, 5 сыйныфта укуны ташларга мәҗбүр була һәм  13 яшендә колхозда эшлибашлый. Ул көннәр башка кабатланмаса иде, яшь  буын аларны күрмәсә иде ди. Эйе шул, аның бала чагы, авыр сугыш елларына туры килә. Яз көне кырдан черек бәрәңге җыйганда аяклар,куллар кып-кызыл булып өшиләр иде, чөнки итекләрнең табаны, кулга бияләйләр дә юк иде дип искә ала ул.

   18 яшь тулгач 1949 елда ФЗО га китә. Анда төзелешләрдә эшли һәм 1953 елдаармия сафларына алына. Ул армиядә 3 ел чик сакчысы булып хезмәт итә, һәм 1956 елда туган авылына әйләнеп кайта. Кайткач тимер юлга эшкә урнаша. 

1960 елның 11 январендә Ябалак авылының Гәләүтдин кызы Рабига белән гаилә корып җибәрәләр. Алар 3 кыз тәрбияләп устерәләр. Кызларына үрнәк булып матур гомер кичерәләр. Балалары белем алып хәзерге вакытта үз  гаиләләре белән яшиләр.

1991 елда Солтан Гәрәй улы лаеклы ялга чыга. Ул нинди генә эштә эшләсә дә, эшен җиренә җиткереп, намус белән башкара. Эшләгән җирләрендә аны бары тик яхшы яклардан гына искә алалар.

   Эшләу дәверендә ул “Ударник комунистического труда ”, “Ветеран труда”, “За доблестный труд в ВОВ 1941-1945” медальләре, һәм бик күп мактау кәгазьләре белән буләкләнә. 2003 елда тормыш иптәше вафат була. Хәзерге вакытта ул ялгыз гына яши.Балалары хәлен белеп,ярдәм итеп торалар. 74 яшендә  булуына карамастан, ул җитез, хәрәкәтчән, җиңел гәудәле һәрчак шат йөзле, җор телле. Ул авылның иң мөхтәрәм кешеләрнең берсе. Олысы кечесе аны хермәт итә. 

Галиакберов Вазых Әхмәтсафа улы.
   Мин Галиакберов Вазых Әхмәтсафа улы сугыш башланганда Зирекле елгасы буенда әрекмән җыя идем. Урам буйлап малайлар “Сугыш башланды!Сугыш!” – дип кычкыра башладылар. Төш вакыты иде, иртәгәче сабан туе булыр дигән көн. Сугыш башланганда миңа 12-13 яшҗләр тирәсе иде. Мин яшүсмер малай гына идем һәм сугышка кагылган эшләр белән шөгелләнергә чамам  юк иде. Әмма колхозда, төрле эшләрдә  мин булышкалый идем. Кайсы көнне үгезләр җиктереп урманга агач кисәргә җибәрәләр иде, кайчагында угезләр җигеп кыр басуына чыгып китә идек. Шушы авыр биш ел эчендә безнең өйдәге бөтен эшләр минем өстә иде.  Апаларым да булыша иде, ләкин гаиләдә мин бер ир егет булып калдым, шуның өчен өйдәге хозяйство минем өстемдә иде.

   Сугыш беткәндә миңа 17-18 яшьләр тирәсе булган. Сугыш беткән хәбәрнедә мин урамда ишеттем. Кайсы-кайтты, кайсы сугыш корында ятып калды. Авылдашлар һәр көн саен станциягә төшеп үзләренең тормыш иптәшләрен, әтиләрен, абыйларын, туганнрын көтәләр иде. 

Камалиева Кәримә Габделвәли кызы
   1926 нчы елның Морзалар авылында Габделвәли абыйлар гаиләсендә  унберенче бала дөньяга аваз сала. Бу кыз балага әти-әнисе Кәримә исемен кушалар. Кәримә апа кечкенә чагыннан ук эшкә батыр, бик акыллы була. Ләкин , аның яшь чагы сугыш чорларына туры килә.

   Сугыш башланган вакытта Кәримә апа 7 сыйныфны бетергән була. 14 яшьлек баланы “сугыш башланды ”,- дип, колхозга эшкә җибәрәләр. Колхоздан атлар җигеп, икмәк ташыганнар. Бу балага дөньяның ачысын да, төчесен дә татырга туры килә. Тимер юл тезүе башлангач, Килдураз станциясендә  тимер юл төзегәннәр. 1943 нче елны  Загадзирна ачылгач, анда да Кәримә апа кырыйда калмаган. Бик  зур көч белән эшләгән 1946 елга кадәр. “Юклык белән авыр тормышта яшәдек”-ди Кәримә апа. Сугыш беткәнне калар радиодан Загадзирнада эшләгәндә ишеткәннәр. “Бик шатландык”,- ди.

   1946 елның мартында Шәрәфи абыйга тормышка чыккан. Колхозда эшләп 1949 елны Урта Азияга киткәннәр. Анда 1970 нче елга кадәр эшләгәннәр, яшәгәннәр. 1970 нче елда авылга кайтып тормыш итә башлаганнар. Кәримә апа мәктәптә дә эшләгән,  буфетта да саткан. Бу яшь балага дөньяда биш төрле хөнәр белән танышып,аның авырлыгын кичерегә туры килә.

Галиуллина Сания Хисамиевна
   Галиуллина Сания Хисамиевна 1926 елның 10 нчы сентябрендә Апас районының Морзалар авылында туган.

   1941 елны сугыш башлангач, аңа 15 яшь була. Абыйсын сугышка алгач, ул әнисе белән кала. 16 яшь тулгач, аңа өенән чыгып китәргә туры килә, чөнки аны иптәшләре белән бергә урман кисү эшләренә алалар. Анда алар урман кисү генә тугел,аны эшкәртү  эше белән дә шөгельләнәләр. Сугыш беткәнчегә кадәр ул урман эшләрендә эшләвен дәвам иткән.

   1945-1955 Свердлов колхозында фермада эшләгән. Инде 1955 елдан ул Кошчылык фабрикасында 74 яшенә кадәр эшли. Аннан соң ул пенсиягә чыга, ләкин анда эшләвен дәвам итә. 1957 елдан алып ул әлеге вакытка кадәр малае һәм оныклары белән бергә Апас районының Каратун станциясендә яши.

Ике баласы, дүрт оныгы бар.

Ахмадуллина Хәҗәр Әхмәдулла кызы
   Ахмадуллина Хәҗәр 1916 елның 23 декабрендә Биябаш авылында туа. Гаиләдә  4бала булалар, иң олысы Хәҗәр апа үзе була. Өйдәге күп кенә эшне үз өстенә ала. 1938 елның 8 мартында Нигъмәтҗан  улы Галимҗанга кияүгә чыга,ул вакытта Хәҗәр апага 23 яшь була. Бер генә балалары була –Оркыя.  Сугыш башлангач, ире һәм бертуган энекәшләре сугышка китә. Ире  шуннан кайтмыйча сугыш кырында үлеп кала. Сугыш елларында Хәҗәр апа колхозда эшли, унбишләп сыер сава, ындырдан төрлеккә кутәреп корма ташый, чана белән су ташыйлар, угез белән күп гектар бәрәңге утыртканнар. Атлар булмаган. Төрлеккә дә, узләренә дә ашарга җитмәгән, эчерек бәрәңге кыздырып ашаганнар, Тәтештән кадәр тоз ташыганнар. Хәҗәр апа окоп казырга бармаган, чөнки эле кызына 6 ай гына була, шуңа күрә ул өйдә бала карарга кала. Ә әти-әнисе окоп казырга барган. Сугыштан соң Хәҗәр апа гел колхозда, фермада эшләгән.
   Хәзерге вакытта Хәҗәр апаның бер оныгы бар- Равил,Мәскәудә әнисе белән яши. Бугенге көндә Хәҗәр апага 89 яшь, исән-имин яшәп ята, кызы һәм оныгы һаман кайтып торалар.

